
AZIR indeksinin hesablanmasına dair metodoloji izah 

Banklararası təminatsız pul bazarında istinad faiz dərəcəsi olan AZIR (Azerbaijan 

Interbank Rate) Mərkəzi Bankın İdarə Heyətinin qərarı ilə təsdiq edilən “Banklararası 

təminatsız pul bazarında istinad faiz dərəcəsinin hesablanması və açıqlanması qaydaları” 

əsasında hesablanır. AZIR-in hesablanmasında Azərbaycan Respublikasında fəaliyyət 

göstərən kommersiya bankları arasında milli valyutada təminatsız əsasda 1 iş günü 

müddətinə bağlanan, günün sonunadək ləğv edilməyən və hesablaşma tarixi əqdin 

bağlanma tarixi ilə eyni gündə olan əqdlərdən istifadə edilir.  

AZIR yalnız 1 iş günü müddətinə bağlanılan əqdlər əsasında hesablanır. İş gününün 

sonu əməliyyatların keçirildiyi ticarət platformasından məlumat əldə etməklə uyğun əqdlərin 

siyahısı formalaşdırılır. Sonra bütün uyğun əqdlər faiz dərəcəsinə görə aşağıdan yuxarıya 

doğru sıralanır, eyni faiz dərəcəli bütün əqdlərin məbləği  faiz dərəcəsi üzrə cəmlənir. 

Mümkün təhrif və arzuolunmaz dəyişkənliyin aradan qaldırılması məqsədilə ticarət həcminin 

10%-lik hissəsi faiz dərəcələri üzrə sıralanmış siyahıda ən yüksək və ən aşağı faiz 

dərəcələrində toplanmış həcmlərdən kənarlaşdırıcı göstəricilər kimi çıxarılır. AZIR aşağıdakı 

düsturla siyahıda qalan əməliyyatlar üzrə faiz dərəcələrinin çəkili ortası kimi hesablanır, on 

mində bir səviyyəsinə qədər yuvarlaqlaşdırılır  və faktiki günlərin sayı/360 hesablama 

bazasından istifadə etməklə illik faiz kimi göstərilir: 

Burada: 

AZIR – orta çəkili faiz dərəcəsi; 

n –göstərilən tələblərə cavab verən əqdlər üzrə fərqli faiz dərəcələrinin sayı; 

ri – əqdlər üzrə hər bir fərqli faiz dərəcəsi (faizlə); 

vi – verilən faiz dərəcəsi ilə (ri ) aparılmış əqdlərin məbləği 

Əlavə olaraq, hər iş günü 1 günlük AZIR əsasında 3 fərqli dövr (30, 90 və 180 gün) üzrə 

toplanan faizli (compounded) AZIR dərəcəsi hesablanır və elan olunur. “Toplanan faizli 30 

günlük AZIR”, “toplanan faizli 90 günlük AZIR” və “toplanan faizli 180 günlük AZIR” kimi 

adlandırılan faiz dərəcələri müvafiq olaraq 30, 90 və 180 günlük dövr üzrə AZIR faiz 

dərəcələrinin mürəkkəb faiz artımı əsasında kapitallaşması ilə hesablanır.  

30, 90 və 180 günlük istinad dövrlərinin hər biri üçün toplanan faizli AZIR aşağıdakı 

düstura əsaslanır: 

Burada: 

𝐴𝑍𝐼𝑅𝑖  – i iş günü üzrə AZIR dərəcəsi; 



𝑛𝑖  – AZIR faiz dərəcəsinin şamil olunduğu təqvim günlərinin sayı; 

𝑇 – istinad dövründəki təqvim günlərinin sayı (30, 90 və ya 180 təqvim günü); 

𝑑𝑏 - istinad dövründəki iş günlərinin sayı. 

Toplanan faizli AZIR dərəcələri on mində bir səviyyəsinə qədər yuvarlaqlaşdırılaraq faiz 

şəklində açıqlanır. Hər hansı  bir açıqlanma tarixi üçün 30 günlük, 90 günlük, 180 günlük 

toplanan faizli AZIR dərəcələri müvafiq olaraq  30, 90, 180 təqvim günü əvvəlki tarixin AZIR 

dərəcəsindən başlayaraq açıqlanma tarixinin AZIR dərəcəsinədək olan dövrü özündə ehtiva 

edir.  

Eyni zamanda toplanan faizli artan AZIR indeksi (TFAİ) baza dövrünə nəzərən AZIR-in 

kumulyativ dəyişimini ölçür və ilkin dəyəri 01.11.2024-cü il tarixinə 100,000 000 (yüz – 

vergüldən sonra 6 rəqəmə qədər yuvarlaqlaşdırılmış) olaraq təyin edilir. Bazar iştirakçıları 

açıqlanan toplanan faizli artan AZIR əsasında istənilən qeyri-standart (30, 90, 180 təqdim 

günündən fərqli olan) istinad dövrü üzrə toplanan faizli artan AZIR dərəcələrini əldə edə 

bilərlər. 

AZIR-i hesablayarkən tələblərə cavab verən uyğun əqdlərin sayı 3-dən və ya əqdlərin 

ümumi məbləği  30 milyon manatdan az olduğu hallarda Mərkəzi Bank aşağıdakı ardıcıllıqla 

AZIR-in hesablanması və açıqlanması üzrə 3 ehtiyat (davamlılıq) planı tətbiq edir:  

• 1-ci ehtiyat planı - tələblərə cavab verən uyğun əqdlər və Mərkəzi Bankın 1 günlük 

daimi  depozit aləti üzrə bağlanmış əqdlərin 10%-i istifadə olunmaqla hesablanır. Bu 

zaman,daimi imkan depozit alətinin faiz dərəcəsinin üzərinə əvvəlki 2 iş günü ərzində 

açıqlanmış AZIR və daimi imkan depozit aləti üzrə faiz dərəcəsi arasında orta spred 

(fərq) əlavə edilir; 

• 2-ci ehtiyat planı - Əgər 1-ci ehtiyat planı çərçivəsində də hesablamaya daxil edilən 

əqdlərin ümumi məbləği 30 milyon manatdan az olarsa, AZIR Mərkəzi Bankın uçot 

faiz dərəcəsinin üzərinə açıqlanmış AZIR və uçot faiz dərəcəsi arasında əvvəlki 2 iş 

günü üzrə orta spred (fərq) əlavə edilməklə hesablanır. 

• 3-cü ehtiyat planı - Əgər AZIR ardıcıl 2 gündən çox II ehtiyat planı üzrə hesablanarsa, 

üçüncü gündən etibarən AZIR Mərkəzi Bankın uçot faiz dərəcəsinə bərabər götürülür. 

 


